
El e da nov il schef da sport dal HCD: Raeto Raffainer.

FOTOS G. N. STGIER

«Jau "empermet nagin titel»

Landquart: Preschentaziun dal team 2019/20 dal HCD

DA GION NUTEGN STGIER / ANR

B Lemprima equipa dal Club da ho-
ckey Tavau saja ussa danovamain ina
unitad. La finamira saja da cuntan-
scher en il nov campiunadi la runda
dals playoffs. Il team saja pront per
procurar per schlantsch sin il glatsch.
La raschun che la direcziun dal HCD,
cun ses directur Marc Gianola, ha pre-
schenta il team 2019/20 a Landquart ¢
che la OKK, la cassa da malsauns, ¢ da
nov sponsur principal dal club da ho-
ckey grischun. La OKK ed il HCD ha-
jan omadus las medemas valurs, ha ditg
Stefan Schena, il directur da la cassa da
malsauns. Cuntent d’avair chattd cun
la OKK in ulteriur partenari e sponsur
grischun ¢ er Marc Gianola, il directur
dal Club da hockey Tavau. Cun la
Calanda, la Banca chantunala e la Burk-
halter Group haja il HCD gia trais buns
partenaris e sponsurs dal Grischun.
Bel fiss sche quella gruppa vegniss anc
pli gronda per exempel cun la Ems Che-
mia, ubain la Hamilton, ha punctua
Gianola.

Da buna speranza
Gianola, Panteriur defensur ed oz direc-
tur dal HCD, ha ditg d’esser da buna spe-
ranza che ses club cuntanschia la runda
dals playoffs a la fin da la prerunda dal
campiunadi da hockey 2019/20. Quai
saja bunamain in’obligaziun, ha accentua
I'Engiadinais ch’¢ sta blers onn ina ferma
pitga dal HCD. 1I team saja ussa puspe
in’unitad suenter la stagiun turbulenta
2018/19. Per Gianola tutgan Berna, Zug
ed il ZSC tarils gronds favurits. Cun Leo-
nardo Genoni haja Zugbain il meglier go-
li en sia retscha. Tar il team da surpraisa
tutga Losanna ch’haja intgins novs giu-

o

gadurs. Lugano e Friburg na tutgan betg
tar ils favurits, ha menziuna Gianola.
Clubs da vischnanca sajan ancadina Am-
bri, Langnau e Tavau.

Ambri a la Cuppa Spengler

Gia ussa sa legra el sin 'ambianza durant
la Cuppa Spengler, cun la participaziun
dal club ticinais Ambri. Ils fans da quel
club sajan genials, quai che saja lura er il
cas tar ils fans dal HCD. Quai che per-
tutga in giugadur che remplazza Magnus
Nygren, el ch’é sa blessa avant curt, saja il
club bain a la tschertga d’in auter giuga-
dur, dentant saja quai in pau pli difficil,
ha punctua Gianola.

In ferm team enturn il nov trenader
Da nov ala banda tar il HCD vegn a star
Christian Wohlwend, el ch’¢ entusiasma
da ses team. Ils fans dal Club da hockey
Tavau vegnian a vesair in‘equipa plain
temperament, cun ina gronda voluntad,

In defensur e dus attatgaders: Lukas Stoop, Chris Egli ed Enzo Corvi (da san.).

ambiziusa e che veglia bler dapli che be
la qualificaziun per la runda dals playoffs.
Tuttina punctuescha Wohlwend: «Jau
nempermet nagin titel.» Defensiv haja il
team fatg in grond progress ed er offen-
siv paria el d’esser pli effizient, ha men-
ziuna il nov trenader dal HCD. Lidenti-
tad dal club, quella resta vinavant, saja il
HCD ancadinail club dalas muntognas,
ha manegii Wohlwend. Manar enavos il
team da Tavau tar il success vuless il tre-
nader principal er cun sustegn da sia
equipa sco ils dus assistents_Johan Lunds-
kog e Waltteri Immonen, il trenader dals
golis Peter Mettler, il coach d’atletica Ste-
ven Lingenhag ed il coach da videos Pa-
trice Arnold. Vitiers vegn lura anc il schef
da sport Raeto Raffeiner, el che conuscha
fitg bain il hockey svizzer. Mintgina da
quellas persunas dal stab haja clers pen-
sums e possia er lavurar individual, ani-
mar il team e barattar ideas, ha ditg il
schef-coach Wohlwend.

Pronts per la nova stagiun da hockey: Tino Kessler e Joren Van Pottelberghe (da san.).

